
				এই পাতাটির মুদ্রণ সংশোধন করা প্রয়োজন। 
এলিজিবেথ । १५
তোমার স্মরণ হয়, যে ইসিমের জঙ্গলে এই ব্যক্তি তোমাকে সৰ্ব্বাগ্রে দেখিয়াছে, এবং তোমার অসাধারণ গুণে নিতান্ত বাধিত হইয়া তোমাকে যৎপরোনাস্তি ভাল বাসিয়াছে। ইহার মনে এত দূর পর্য্যন্ত বিবেচনা হইতেছে, যে অতুল ঐশ্বৰ্য্যরাশির মধ্যে থাকিয়া পরম সুখে কালযাপন করা অপেক্ষ তোমার সহিত বনবাসী হইয়। যাবজ্জীবন ক্লেশ ভোগ করাও যৎপরোনাস্তি শ্রেয়স্কর ”
এই সকল কথা বলিতে বলিতে অন্তর্বাষ্পভরে তাহার কণ্ঠ অবরুদ্ধ প্রায় হইয়া উঠিল। মুখ দিয়া আর একটা কথাও নির্গত হইল না। স্মোলফ আপনাকে শোকাবেগে নিতান্ত ব্যাকুল দেখিয়া অত্যন্ত বিস্ময়াপন্ন হইলেন। জন্মাবচ্ছিন্নে কখনই এমন ক্ষুব্ধ ও দুঃখিত হন নাই। কখন কাহাকে এত দূর পর্যন্ত মনের সহিত ভালও বাসেন নাই।
ম্মোলফ যখন এই সমস্ত কথা বাৰ্ত্ত কহেন, তখন এলিজিবেথ এককালে অবাক ও অস্পন্দ হইয়া রছিলেন। তিনি বস্তুতঃ পিতা মাতা ব্যতীত পৃথিবীর মধ্যে অার কাহারও বিষয় ভাবিতেন না । এবং তদ্ভিন্ন আর কাহার চিন্তাও তাহার অন্তঃকরণে স্থান পাইত না। ফলে অন্য যত কিছু সমস্তই তাহার মুতন ও অদ্ভুত বোধ হইত। যদি তিনি এ বিষয় ভালরূপে বুঝিতে পারিতেন এবং তাহার মন ইহাতে একান্ত লীন ও দ্রবীভূত হইত তাহ হইলে আর এ সকল বিষয় তাহার এত অস্তুত বোধ হইত না। পিতা মাতাকেও সুখী বলিয়া বোধ করিতেন, স্মোলফকেও যথোচিত ভাল বাসিতেন । ফলে তেমনিটী ঘটিয়া উঠিলে স্মোলফ সেই অবধিই তাহার প্রণয়ভাজন হইতে পারিতেন সন্দেহ নাই । কিন্তু তখন এলিজিবেথের মনে কেবল পিতা মাতার চিন্তা ব্যতীত আর কোন চিন্তাই স্থান পাইতে পারে নাই ।

				 এই পাতা শেষ সম্পাদিত হয়েছে ১৩:১৮টার সময়, ৯ জুলাই ২০১৮ তারিখে।

